  Илебез мәгариф системасы үзгәрешләр һәм яңартулар юлында.Бу – һич кенә дә очраклы хәл түгел: мәгарифне модернизацияләү, ягъни заман таләпләренә җавап бирерлек итеп камилләштерү көнүзәк бурыч булып тора.Мәгариф өлкәсендәге үзгәрешләр яшь буынга сыйфатлы белем һәм тәрбия бирүгә юнәлтелгән.Укучыларны эзлекле рәвештә һәм һәрьяклап камилләштерү, бала шәхесенең иҗади сәләтен тулырак ачу ,сәләтле балаларны үз вакытында “танып алу” , аларның үсешенә юл ачу- укытучыларның алдында торган җитди бурычларның берсе. Мәгариф өлкәсендәге яңарыш, никадәр киң күләмдә  гамәлгә ашырылса да , үсеш-үзгәреш  нигездә  укытучыларның  максатчан  һәм нәтиҗәле эшчәнлегенә , аларның  иҗади  активлыгына  бәйле. Бүген  укытучы күптөрле,  кайвакытта  үзара каршылыклы  мәгълүматлар чолганышында  калды. Шуңа да карамастан, сыйфатлы  белем  бирүдә укытучы  эшчәнлеге  зур әһәмияткә ия.
  Татарстан мәгариф һәм фән бүлеге белән Республика профсоюз комитеты арасында төзелгән Килешү (Соглашение) укытуның сыйфатын күтәрү һәм укытуның эчтәлеген яңартуда төп инструмент булып тора. Ул уку йортында укыту процессында катнашучыларның мәнфәгатъләрен кайгырта .Соңгы елларда укытуга чыгымнар тоту арта, материаль-техник база яхшыра, компьютерлар яңартыла, интернетка тоташу тәмамланды. Педагогик хезмәткәрләрнең  статусын күтәрү, хезмәткә түләү механизмын яхшырту, укытучыларның белемен күтәрү, яшь белгечләр белән эшләү – төп эш булып тора. 
   Хәсәншәех төп гомуми белем бирү мәктәбе профсоюз оешмасында  38 профсоюз члены исәпләнелә. Шуларның 8е “Ромашка” балалар бакчасы хезмәткәрләре.Эшчәнлек  профсоюз Уставына нигезләнеп профсоюз оешмасы турында расланган Положение нигезендә эш алып барыла.

 Профсоюз оешмасы мәктәп һәм мәктәпкәчә яшьтәге балалар учреждениеләре  дирекцияләре арасында килешүләр төзеде.  Коллектив килешүе 10 бүлектән тора:

1) гомуми положениеләр

2) хезмәткәрләрнең йөкләмәләре 

3) хезмәт килешүе

4) хезмәткәрләргә түләү

5) эш һәм ял сәгатьләре 

6) мәшгульлек һәм профессиональ әзерлек 
7) хезмәтне һәм сәламәтлекне саклау 
8) социаль  льгота һәм гарантияләр 

9) пенсия түләүләре  

10)профсоюз эшчәнлеге гарантияләре                                                                                                                                             

  Коллектив  килешүенең  үтәлүе  ике  яклы комиссия тарафыннан контрольгә  алынган: 1)мәшгульлек үзәге һәм 2)профсоюз.Укыту-тәрбия процессында  катнашучы  һәркем  
-учреждениянең Уставын,эчке  тәртип  кагыйдәләрен  үтәргә;

-эш  сәгатьләрен  җитештерүчән  хезмәт  өчен  дөрес  файдаланырга;
- янгын  куркынычсызлыгын, хезмәт  куркынычсызлыгы  кагыйдәләрен үтәргә тиеш  икәнлеген  белеп  эш  йөртә.
  Язма  рәвештә  хезмәткәр белән эш бирүче  арасында  хезмәт килешүләре  төзелгән, хезмәткәрләр  башкарырга  тиешле  эш  белән таныштырыла. Хезмәткәрләргә  хезмәт  хакы  вакытында түләнә. Бу  уку елында оптимизация   безнең  мәктәпкә  дә  кагылды. Укучылар  саны  кимү сәбәпле  урта  мәктәптән  төп  мәктәпкә  калдык. Шул сәбәпле укытучыларыбызның эш сәгатьләре кимеде.Педагогик хезмәткәрләргә    18,5 сәгатьлек эш атнасы билгеләнде.Эш  сәгатьләре учреждениенең  эчке  тәртип кагыйдәләре, дәресләр расписаниесе  нигезендә көйләнә.Каникул вакыты эш көне булып тора.Шулай ук мәгариф хезмәткәрләренең  үзләрен  ташламалы шартларда  ял һәм дәвалану  өчен  путёвкалар  белән тәэмин итү аларга  эшләү һәм яшәү өчен    зур  этәргеч булып тора.Санатор-курорт дәвалану чорына отпуск графиктан тыш билгеләнә.Норматив документлар нигезендә педагогик хезмәткәрләр аттестация үтеп,үзбелемнәрен күтәрү өстендә эшлиләр. Тормышның төрле өлкәләрендәге  техника казанышлары  безнең  мәктәп  тормышына да үзгәрешләр кертте. Укытучыларыбыз  әзер  белем  биреп  чыгару  уку  процессында  төп  бурыч булудан туктавын,укытуны  традицион  формада  оештыру  актуальлеген  югалтуын аңлап эш итәләр. Белем  бирүнең  нәтиҗәлелеген  күтәрү өчен  укыту  процессында  яңа  технологияләр  кулланалар. Коллективтагы  һәр педагог  һөнәри   осталыгын  үстерүгә нык игътибар итә. 2011 нче  елның 16 ноябрендә  мәктәптә төбәк-ара  мәгариф  учреждениеләренең профсоюз  комитетлары  рәисләре  семинары булды. Ул профсоюз  оешмалары  советы  рәисе  Вакыйф  Харисов  җитәкчелегендә  үтте.  Профсоюз  рәисләренең  мәктәпкә семинарга  җыелулары, бердән, профсоюз  тормышын  тагын да  ачыграк  тоярга  ярдәм  итсә, икенчедән, педагог һәм профком  җитәкчеләренә  тәҗрибә  тупларга  мөмкинлек  бирә.  Семинарга килүчеләргә 1 сыйныфта әйләнә-тирәдән  ТаҗиеваГ.С. , 4 сыйныфта әдәби  укудан  Гозәерова Л.Г. , 7 сыйныфта  физик культурадан Минзянов А.М. ,  8 сыйныфта биологиядән  Абдуллина Ф.Т. , 9 сыйныфта математикадан   Сәләхова  Г. М.  ачык  дәресләр  бирделәр. Ә  мәктәпкәчә учреждениеләрдә  эшләүчеләр  “Ромашка”  балалар  бакчасында  занятие  һәм ачык  чаралар  карадылар. Һәр  дәрестән  кунаклар  укытучыларның  хезмәтен  бәяләп, үзләренеке  белән  чагыштырып , тәҗрибә  туплап  чыктылар.  Укыту эшләре буенча  директор  урынбасары  Гайнетдинова З.К. үткәргән  “Туган  ягым- Арча” уеннар  калейдоскобы  аша  Мамадыш төбәгеннән килгән  коллегалар гына  түгел  үзебезнең  район  профсоюз җитәкчеләре  дә  үзләренең  белемнәрен  баетып  утырдылар. Профсоюз  хезмәт  кешесен  яклаучы , аның  мәнфәгатьләрен  алга  сөрүче , законнарны  аңлатучы,  эшләтүче  генә түгел  ял  да  иттерүче. Хезмәтне hәм сәламәтлекне саклау буенча килешү төзелгән.Профсоюз хезмәткәрләренә  спорт  белән  шөгыльләнү  өчен  спортзалда  эш графигы  төзелгән. Өстәл теннисы,шашка-шахмат,  волейбол кебек спорт  уеннарын  хезмәткәрләребез үз  күрә. Район  күләмендә үткәрелгән  ярышларга  да  укытучыларны  гына түгел,техник хезмәткәрләрне  дә  алып  барырга тырышабыз. Мәктәптә  эшләүчеләр өчен  ашханәдә  сыйфатлы кайнар  аш  белән  туклану оештырылган.    Федераль  закон  нигезендә  һәр хезмәткәр   иминиятләштерелгән. Мед.осмотрлар  үткән  өчен  вакытында акчаларын алдык.  Район  профсоюз оешмасы  белән  берлектә   мәктәп  профсоюз  оешмасы  да  мәгариф  хезмәткәрләрен  яклау ,  аларның  тормыш-көнкүрешен  яхшырту  юнәлешендә    актив  эш  алып  бара.   Бу өлкәдә дә  уңай  шартлар тудыручы  киң күңелле  һәм  шул  ук  вакытта  таләпчән  дә  булган  мәктәп  директоры  Сәләхов  Шамил  Виловичка мәктәп  коллективы  рәхмәтле.   
  Профсоюз  хезмәткәрләренең  ялын  файдалы, матур, эчтәлекле  итеп үткәрергә  тырышабыз. Картлык  шатлык  түгел  икәнен  һәрберебез  дә белә. Менә  шул  вакытта  да  үзеңнең  кирәкле, кадерле  икәнеңне  белеп, хөрмәтләгәннәрен күреп яшәсәң, әлбәттә, бик  рәхәт. Шуны  истә тотып, безнең  мәктәп коллективы элек – электән өлкән буын белән аралашып  яши. Бу  аралашу  ике  як  өчен  дә  бик  файдалы. Чөнки бүгенге  көндә  эшләүче укытучыларыбызның  күбесе  өлкән  буын  белән  бергә  эшләгән  кешеләр. Өлкәннәр  һәр  бәйрәмне зур түземсезлек  белән  көтәләр.  Бездә Белем  бәйрәме, Укытучылар һәм өлкәннәр көне, Яңа ел, 8 март, Соңгы звонок бәйрәмнәре аларсыз үтми. Өлкәннәребез бик теләп элекке эш урыннарына  киләләр. Мәктәп  яңалыклары  белән танышып, үзләренең  киңәшләрен бирәләр. Укучыларыбызның уңышларына  сөенәләр. Ветеран укытучыларыбызны конкурс, олимпиада  нәтиҗәләре  дә  кызыксындыра.Өлкәннәр  катнашында үткәрелгән  бәйрәм – кичәләр яшь буынны тәрбияләүдә нәтиҗәле чара булып тора. Ветеран укытучыларыбызны, хезмәткәрләребезне Яңа ел бәйрәме белән котлау да  үзенә  күрә  бер  бәйрәмгә  әйләнә. Профсоюз  күчтәнәчләрен укытучыларыбыз  Кыш  бабай, Кар  кызы  булып  изге  теләкләрен җиткереп,  өйләренә  барып  котлап  кайталар. Ел саен  үткәрелеп  килә  торган  “Сәламәт тәндә-сәламәт рух” спорт-ярышында  профсоюз хезмәткәрләре  рәхәтләнеп  ял  итә. Юбиляр  укытучыларыбызны котлау, авыл  халкын  эчтәлекле  концерт  программасы  белән  сөендерү дә матур традициягә әйләнеп  бара. Гомумән, коллективыбыз тырыш, мәктәбебездә  хезмәтен  җиренә  җиткереп  башкаручы, инициативалы  укытучылар  эшли. Алга таба  да  шушы  рухта  дәвам ителер, киләчәккә  зур  өметләр баглап,   район профсоюз  оешмалары  советы  рәисе  Вакыйф Вагыйзович белән ярдәмләшеп, киңәшләшеп озын хезмәт юлын үтәрбез, дип, ышанасы килә.   
